
	DITAELO:

· Pampiri ena e arotswe ka dikarolo tse THARO e leng A, B le C.

· Karolo A araba dithothokiso tse PEDI feela.

· Karolo B le C araba potso e le NNGWE feela.

· Dipotso tseo o di arabang ho Karolo B le C, e nngwe e be ya dikarabo tse kgutshwanyane e nngwe e be ya moqoqo.


	


	KAROLO YA A

DITHOTHOKISO

Araba dipotso tse PEDI feela karolong ena.

POTSO 1

TLHAKA YA BASOTHO – P.T.P.K. Maboea
1.1
Bala qotso ena o ntano araba dipotso tse e latelang:
	


	1
	Thuto ke ena, e apese tlhokomelo

	2.
	Itekele, itekele hape

	3.
	Moqhaka o o hlotse la pele,

	4.
	Itekele, itekele hape.

	5.
	Sebete se ke se kgutlele ho wena,

	6.
	Hoba mamello le pheello

	7.
	Di ka o hapisa moqhaka,

	8.
	Itekele, itekele hape.

	

	9.
	Hang kapa habedi o ka hloka kotulo,

	10.
	Feela, itekele, itekele hape,

	11.
	Mamello e tla o tswalla katleho,

	12.
	Itekele, itekele hape,

	13.
	Tshotleho ha se ditlhong le manyofonyofo,

	14.
	Le holane lebelo re sa ikgapele,

	15
	Maemong ana, o itlama kang na?

	16.
	Itekele, itekele hape


	1.1.1 Qotso ena etswa thothokisong efe?

1.1.2 Mola o phetilweng ho 2, 4, 8, 10, 12 le 16 o bitswang?  Sepheo sa tshebediso ya mola oo ke sefe?

1.1.3 Ke sekapuo sefe se sebedisitsweng moleng wa 11?

1.1.4 Mola o tswellang/Enjambamente o sebedisitswe moleng ofe?

1.1.5 Moleng wa 15 ho sebedisitswe mokgabiso-thothokiso ofe?

1.1.6 Moleng wa 6 re fumana phetapheto ya mofuta ofe?

1.1.7 Kgefutso e sebedisitsweng moleng wa pele, e sebedisitswe ka sepheo sefe?
	(½)

(3)

(2)

(2)

(2)

(1)

(2)

[12½]


	1.2
Bala qotso ena o nto araba dipotso tse e latelang:


	1.
	Ntho makgakgarapa towe,

	2.
	Botle bo kae, ramahwasha?

	3.
	Ho nna botle ke ho itseba,

	4.
	Ho tseba seo ke leng sona,

	5.
	Bokgabane ke mmala wa ka,

	6.
	Wena ha o iphetolaka tjee?

	7.
	Ha nka tseba sepheo sa hao,

	8.
	Ka tseba seo o se tjantjelang,

	9.
	Ka ho iphetolaka mmala hoo.

	

	10.
	Botaleng o motala,

	11.
	Bofubedung o mofubedu.

	12.
	Phetsa, ke a tshwere mano a hao,

	13.
	O nkwe lekokong la nku,

	14.
	O motsomi wa meya ya batho.


	1.2.1 Fana ka sehlooho sa thothokiso e ka hodimo.

1.2.2 Hlalosa molaetsa wa thothokiso ena.

1.2.3 Fana ka mela eo ho nang le lebotsi ho yona.

1.2.4 Meleng ya 10 le 11 ho sebedisitswe kganyetsano.  Qolla mantswe a hanyetsanang.

1.2.5 Na karaburetso e a fumaneha thothokisong ee?  E bang karabo ya hao e le ee, e bolele.
	(½)

(4)

(2)

(2)

(4)

[12½]


	1.3
Bala qotso ena e be o araba dipotso tse e latelang:
	


	1.
	Mohlomi wa ho hloma dihlomo,

	2.
	Hlomo tsa thuto, bohlale ba nnete,

	3.
	Sepheo e le sa ho qhala botsho,

	4.
	Sa ho ba mohlodi wa mmakgonthe,

	5.
	Kgabane e kgabane dikgabaneng,

	6.
	Kgapo o e fihletse, mohlodi,

	7.
	Ke letlamorwana nka be ke roka

	
	

	8.
	Moleleki, moleleki wa lefifi,

	9.
	Ke la bonkantjana e se boswaswi,

	10.
	Le pupeditseng ba thari e ntsho,

	11.
	La ntshofatsa kelello tse ntjhotjho,

	12.
	O le hapile, Moleleki wa mmakgonthe

	13.
	Wa hapa lefifi, wa tswa lefifing,

	14.
	Sera se Kgoliathe sa ba thari e ntsho

	

	15.
	Ke nyaretse ha o sesethela, sebata,

	16.
	Thoto o rwala ya ditletle nnete,

	17.
	O lebala mofuthu wa tsoho la baholo

	18.
	O lebala tsoho le mofuthu la mmao,

	19.
	Ho se tikatiko wa tlala mmila,

	20.
	O ithaopile ho leba sedibeng seno

	21.
	Se o nwesitseng sa o tataisa.


	1.3.1 Sehlooho sa thothokiso ena ke sefe?

1.3.2 Moleng wa pele ho phetilweng modumo “hl” hangatanyana, phetapheto ena ya ditumammoho e bitswang?

1.3.3 Phetapheto e sebedisitsweng moleng wa 5 e bitswang?

1.3.4 Ke mokgabiso wa thothokiso ofe o sebedisitsweng moleng wa 16?

1.3.5 Ke sekapuo sefe se sebedisitsweng moleng wa 14?  Se hlalose.

1.3.6 “Moleleki wa lefifi …” Ho bolelwang ka polelwana eo?

1.3.7 “Moleng wa 2, ho na le lentswe leo ho tlohetsweng sehlongwapele ho lona, le bolele.
	(½)

(2)

(2)

(2)

(3)

(2)

(1)

[12½]


	1.4
Bala qotso ena ebe o araba dipotso tse e latelang:
	


	1.
	Ha ke o hopola ke a tsekela,

	2.
	Moya o tlabikelwa ke tshotleho,

	3.
	O sitwa ho tsitsa bokahareng ba ka,

	4.
	Ke iphumana ke le fatsheng la komello,

	5.
	Mahwatateng ho se metsi le semela,

	6.
	Nyora la ntshotla la ntlhokisa kgotso,

	7.
	Hoba ke nyoretswe wena Moratuwa.

	

	8.
	Ha nka lebala tsa mehla e fetileng,

	9.
	Nka kopa lefatshe ho ngamoha ke kene,

	10.
	Ke tsa menyaka le dihalleluya,

	11.
	Ho eso fihle meso ya ditshehlo

	12.
	Le ditsikitlano tsa meno,

	13.
	Nka o hopotsa tsona wa qaboleha.

	

	14.
	O hopola ha ngwaha e le wa 1973,

	15.
	E le wa mahlohonolo motseng weso,

	16.
	Ho fihlile hlopha sa mehaladitwe,

	17.
	Ntho di dikile hare leabakgorwana,

	18.
	Nonyana ya mawatleng ho bopeha!

	19.
	Tjhebo ya mahlo a yona e jwang na?

	20.
	E kena pelong e tjhatjhametse,

	21.
	Maikutlo o tlohele a ye le yona,

	22.
	Bophelo ba lena lefatshe bo o felle,

	23.
	O bone fatshe la menyaka o sa le tsebe,

	24.
	Se o rwale setsokotsane se o fihlise,

	25.
	Le ka kwano le sale le makama a lona.


	1.4.1 Qotso ena e tswa thothokisong efe?

1.4.2 Sethothokisi se re se tsekediswa ke eng moleng wa 1?

1.4.3 Ke moleng ofe moo ho sebedisitsweng mola o tswellang?  Sepheo sa tshebediso eo ke sefe?

1.4.4 Thothokisong ena ho sebedisitswe mokgabisopuo o itseng, ke ofe?

1.4.5 “Setsokotsane…” moleng wa 24 seo ho buuwang ka sona ke eng?

1.4.6 Mokgabisothothokiso o sebedisitsweng moleng wa 19 o bitswang?

1.4.7 Ho siuwa ha sehlongwapele lebitsong “fatsheng” meleng ya 4 le 23



ho bitswang puong ya bothothokisi?

1.4.8 Mookataba wa thothokiso ena ke ofe?

MATSHWAO KA KAKARETSO A KAROLO YA A 2x12½:
	(½)

(2)

(3)

(1)

(2)

(1)

(1)

(2)

[12½]

[25]


	KAROLO YA B

TSHWANTSHISO

Araba potso e le NNGWE feela karolong ena.  Ha o kgetha qotso, o tla araba ya moqoqo ho Karolo C KAPA ha o kgetha moqoqo o tla araba qotso  ho Karolo C.

POTSO 2
LERU LE LEFUBEDU – T.W.D. Mohapi
2.1
Bala qotso ena o nto araba dipotso tse e latelang:
	


	Casalis:
	Mofumahadi mosebetsi wa rona mona o sa le moholo, empa ke hlokomela hore bophelo ba hao bo ya fokola.

	Sarah:
	Hono ho ka se nthibele ho hasa lentswe la Modimo … hela! maoba moo le tsamaile jwang le Adele ho ya Thaba-Bosiu ha Moshweshwe?

	Casalis:
	Monna eo o a makatsa ruri.  Motho ya sa rateng ho kgopisa batho, empa tabanayana ke ena ya ho hana ho amohela bokreste.

	Sarah:
	Ha ke kgolwe hore o a hana.  Seo a sa se batleng ke ho qobellwa.  Ha eba o ne a hana a ka be a sa dumela hore setjhaba se ntshwe lefifing la bohetene.

	Casalis:
	Ke a e utlwa taba.  Hobaneng a sa dumele yena.  O a tseba keng, hang feela ha o bua ka bokreste o itshehela feela a qoqe ka ho hong.


	2.1.1 Mosebetsi oo Casalis a buang ka ona ke ofe?

2.1.2 Adele ke mang?

2.1.3 Ke hobaneng ha Casalis a re Moshweshwe o a makatsa?

2.1.4 Lefifi la bohetene leo Casalis le Sarah ba buang ka lona ke lefe?

2.1.5 Taba ya hore Moshweshwe o ne a tsheha ha ho buuwa ka bokreste e mo hlahisa e le motho ya jwang?  Hlalosa.

2.1.6 Dikamano pakeng tsa Moshweshwe le setjhaba sa hae e bile tse jwang ha ho fihla boCasalis?

2.1.7 Seabo se seholo se Casalis a bileng le sona bophelong ba Moshweshwe ke sefe?  Qolla dintho tse PEDI.

2.1.8 Hlahisa dintho tse THARO tseo Lesotho le ileng la di bona ho fihleng ha baruti.
	(2)

(1)

(2)

(2)

(4)

(4)

(4)

(6)

[25]


	KAPA

2.2 Qoqa ka semelo sa baphetwa ba latelang:

2.2.1 Moshweshwe

2.2.2 Marenana

2.2.3 Casalis

2.2.4 Maburu

2.2.5 Makwanyane.

1x25 =

MATSHWAO KA KAKARETSO A KAROLO YA B:
	(5)

(5)

(5)

(5)

(5)

[25]

[25]


	KAROLO YA C

PALE

Araba potso e le NNGWE feela karolong ena.

POTSO 3

MEHALADITWE HA E EKETHEHA – T. Mafata
3.1
Bala qotso mme o arabe dipotso tse e latelang:
	


	Ka lebaka la lefifi, ba tlameha ho besa mollo pela/haufi le yena hore ba tsebe ho mo hlahloba hantle.  O ne a rapaletse fatshe ka mpa, a wele a thulametse ka nokaneng.  Molomo wa hae o ne o thetsitse fatshe, a sitwa le ho phahamisa hlooho feela, matsoho a kobehetse morao ka bobedi, ho se pontsho ya ho leka ho tsoha.  Tsena kaofela ha di kopana le popodi ya hae di ne di mema kgauhelo le mohau esita le ho pelo e thata jwaloka lejwe la moremaphofu.  Dintja tsona, ka nako ena, di ne di eme thokwana le bona, feela mookganya ya mollo e di bonesitseng ka boraro ba tsona.  Di ne di eme di shebane jwalo ka batho ba teteanya maikutlo malebana le tlokotsi e ba wetseng.


	3.1.1 Mafikeng o fumanwe sebakeng sefe?

3.1.2 Pheletso ya Mafikeng e bile efe?

3.1.3 Lebaka le neng le mo isitse sebakeng seo a lemaletseng ho sona ke lefe?

3.1.4 Phupu ya Mafikeng e tsamaisitswe Sesotho hantle ka moo a neng a dumela.  Fana ka dintho tse HLANO tse ileng tsa etswa mohlang oo.

3.1.5 Letsholong le neng le ilo batla Mafikeng, ho ne ho le teng monyane wa hae, mmolele ka lebitso.

3.1.6 Taelo ya Mafikeng ho Mofifi e bile efe pele a hlokahala?  Hlalosa ka botlalo.
	(2)

(2)

(4)

(10)

(2)

(5)

[25]


	KAPA

3.2 Padi ena e na le baphetwa ba emelang setso le ba emelang bohlalefi.  Qoqa ka bokgutshwanyane ka baphetwa ba latelang le hore ba emela lehlakore lefe.  Tshehetsa karabo ya hao ka ditaba tsa buka.

3.2.1 Mafikeng

3.2.2 Mofifi

3.2.3 Mohlahlobi

3.2.4 Paolosi

3.2.5 Theko

1x25 =

MATSHWAO KA KAKARETSO YA KAROLO YA C:

MATSHWAO A PAMPIRI YOHLE:
	(5)

(5)

(5)

(5)

(5)

[25]

[25]

